
ИНФОРМАЦИЈАТА
за резултатите од спроведувањето на активностите во матичната евиденција во делот на утврдување на податоците за стаж и плата
Согласно Програмата за работа на Управниот одбор на Фондот на ПИОМ за 2009 година, една од задачите за третото тримесечје е изготвување на Информација за резултатите од спроведувањето на активностите во матичната евиденција во делот на утврдување на податоците за стаж и плата.
Во овој период, во рамките на службата за матична евиденција, работењето беше насочено кон, реаализација на Планот за утврдување на податоците за стаж на осигурување, плата, надоместоци на плата, односно основици на осигурување.
Имено, со Заклучок на Владата на РМ, бр. 32, усвоен на седницата одржана на 12 август  2008 година, Фондот, беше задолжен да ги утври податоците за стаж на осигурување и плата за 2006, 2007 и 2008 година.
За таа цел, Фондот изготви План за утврдување на податоците за стаж на осигурување, плата, надоместоци на плата, односно основици на осигурување, со динамика на извршување на задачата. 
Според Планот, утврдувањето на податоците се извршува со користење на евиденцијата за пресметан и платен придонес, преку постојното апликативно решение - генерирање на годишни податоци на ниво на осигуреник  (ЕМБГ), за секоја година пооделно.
Планот, се спроведува непосредно во рамките на надлежностите во Филијалите и Деловниците на Фондот, со зголемен работен ангажман од страна на  непосредните извршители.
База за генерирање и утврдување на годишните податоци за стажот на осигурување и платите (пријави М4),  претставуваат месечните податоци за плата и пресметан придонес (МППП), декларирани од деловниот субјект, кој го има платено придонесот за пензиско иинвалидско осигурување, за своите вработени. 
При тоа, мора да се напомене дека постапката на утврдување на годишните податоци (пријави М4), кои се основа за пресметка на пензиската основа при остварување право на пензија, подразбира проверка на месечните податоци, споредба со постојните регистрирани податоци во матичната евиденција на Фондот, и по потреба нивна проверка со оргиналната евиденција од областа на трудот, која задолжително согласно закон, ја води секој деловен субјект.
Како резултат на преземените задачи, заклучно со месец септември, во матичната евиденција на Фондот, регистрирани се податоци за 467.166 осигуреници. 
При тоа,  мора да се појасни дека, бројот на осигурениците е менлива категорија, поради флуктуацијата на работната сила, но исто така и за еден осигуреник,  може да постојат  и повеќе осигурувања во текот на годината.
Поради тоа, според евиденцијата на Фондот за 2006, 2007 и 2008 година, констатирани се 1.608.998 сегменти (еден осигуреник може да има повеќе осигурувања односно сегменти), за кои треба да се спроведе процесот на генерирање и утврдување на податоците, преку пријавите М4. 
По преземената акција, во евиденцијата на Фондот, утврдени се 973.721 пријави М4, (само за осигуреници за кои е платен придонесот) што значи извршување од 60,52%.
Имајќи го во предвид фактот, дека 65% од вкупниот број на деловни субјекти, редовно ги измируваат обврските за придонеси за пензиско и инвалидско осигурување, разликата од 5% на неутврдени годишни податоци е поради неусогласени податоци за кои Фондот, согласно законот, треба да направи дополнителна проверка на точноста на пријавените податоци и по потреба да се спроведе исправка од страна на деловниот субјект.
Во прилогот што следи е даден табеларен приказ на бројот на осигуреници и утврдени М4 пријави за 2006, 2007 и 2008 година.

